1-rasmda keltirilgan ma’lumotlar tahlili shuni ko‘rsatadiki, mustahkam tipga
mansub qo‘ylar ulushi ko*proq shimoliy (1,3%) va janubiy hududlarga (0,8%) xosdir.
Orol boyi hududlarida o‘tacha ko‘rsatkichga nisbatan ancha past (3,0%) ekanligini
ko‘rish mumkin, Bunday ma’lumotlar yana bir marta asoslaydiki, keskin iglim
sharoiti hayvonlar konstitutsiyasi dag‘allashuviga olib keladi va tashqi muhit
omillarga chidamliligi oshib boradi.

TURLI ZOTGA MANSUB QO‘ZILARNI GO‘SHT MAHSULDORLIGINI
OSHIRISHDA VA SIFATINI YAXSHILASHDA SAQLASH
TEXNOLOGIYASINI TA’SIRI
N.U.O¢‘ralova-tayanch doktarant

Annotatsiya. Ushbu maqgolada “Turli zotga mansub  qo‘zilarni go‘sht
mahsuldorligini oshirishda va sifatini yaxshilashda saglash texnologiyasini ta’siri”
mavzusini yoritishda foydalaniladigan tadgigot maqgsadi, usulubi va kutiladigan
natijalar hagida ma’lumotlar keltirilgan.

Kalit so‘zlar: Qo‘y =zotlari, arashan, jaydari, qorako‘l, xisor qo’y zoti,
mahsuldorlik, oziglantirish, texnologiya, ratsion, tirik vazn, kunlik o‘sish

Summary. This article provides information about the purpose, method, and
expected results of the research used to cover the topic "The effect of housing
technology on increasing meat productivity and improving meat quality of lambs of
different breeds".

Key words: Sheep breeds, Arashan, Jaydari, Karakul, Hissar sheep breed,
productivity, feeding, technology, ration, live weight, daily growth

Kirish. O‘zbekiston Respublikasi Prezidentining 2022-yil 28-yanvardagi “2022-
2026 yillarga mo‘ljallangan Yangi O‘zbekistonning taraqqiyot strategiyasi
to‘g‘risida”gi PF-60-son Farmoni bilan tasdiglangan “Taraqqiyot strategiyasi’ning
30-32-magsadlarida Qishloq xo‘jaligini ilmiy asosda intensiv rivojlantirish orqali
dehqon va fermerlar daromadini kamida 2 baravar oshirish, qishloq xo‘jaligining
yillik o‘sishini kamida 5% yetkazish, chorvachilik 0ziga bazasini kengaytirish va
ishlab chigarish hajmini 1,5-2 baravar ko‘paytirish vazifasi belgilangan. Bundan

tashqgari 2022-yil 8-fevraldagi “Chorvachilikni yanada rivojlantirish va chorva ozuqa
bazasini mustahkamlash chora-tadbirlari to‘g‘risida”gi PQ-121-son qarorlari va
mazkur faoliyatga tegishli me’yoriy-huquqiy hujjatlarida ko‘plab vazifalar gishloq
x0‘jaligini jadal rivojlantirishga, aynigsa yuqori mahsuldorlikka ega hayvon zotlarini
yaratish va ishlab chigarishga joriy etish orgali tarmogning eksport salohiyatini
oshirishga alohida e’tibor qaratilgan.

Respublikamizda qo‘ychilik aholini arzon va sifatli go‘sht, jun va teri
mahsulotlari bilan ta’minlashda muhim o‘rin tutadi. Respublikamiz iglim sharoitiga
mos go‘sht-yog‘ yo‘nalishidagi qo‘y zotlarini boqgish va parvarishlash aholining
go‘sht mahsulotlariga bo‘lgan talabini qondirishda muhim ahamiyat kasb etadi.
Chorvachilik sohasida iqtisodiy tejamkor texnologiyalardan foydalanib yuqori
mahsuldorlikka erishish eng muhim vazifalardan biri hisoblanadi.

Qo‘ylarni oziglantirish bo‘yicha D.Parmanova, Sh.Shoxnazarovalarning (2022)
tadqiqotlarida, Edilbay va Jaydari zotiga mansub qo‘ylarni go‘sht mahsuldorligini
oshirishda “Best Mega Mix” to‘la qiymatli ozugadan foydalanib yuqori
samaradorlikka erishishgan. Qo‘chqorchalarning go‘sht mahsuldorligini oshirishda
nazorat guruhini xo‘jalik sharoitida mavjud oziqalar bilan oziqglantirib, tajriba
guruhini esa to‘la qonli ratsion asosida oziglantirish texnologiyasi ishlab chiqilgan.
D.Parmanovaning (2024), tadqiqot ma’lumotlarida, qorako‘l qo‘ylarini oziqglantirish
me’yorlari, qorako‘l qo‘ylarining ozuga moddalariga bo‘lgan yillik talabi, yil
mavsumlari bo‘yicha yaylov ozuqalari ratsioni va ularning to‘yimliligi, turli jins va
yosh guruhlaridagi qorako‘l qo‘ylarini oziglantirish me’yorlari hamda ularni
qo‘shimcha oziqlantirish me’yorlari keltirilgan.

Sh.Shoxnazarova tomonidan (2024), jaydari zotli qo‘chqorlarni xo‘jalik
sharoitida bogish va to‘la giymatli ratsion asosida bo‘rdoqilashdan keyingi nazorat
so‘yimi natijalarida, qo‘chqorlarni to‘yimli ratsion asosida oziqlantirilganda, ichki
organlari va ovqgat hazm qilish a’zolarining yaxshi o‘sishi va rivojlanishi ta’minlanadi
degan xulosaga kelishgan.

D.Parmanova, F.Aliqulovlar (2021) ishlarida Qoragalpoq sur naslli qo‘chqorlar
bilan gomogen va geterogen juftlash natijasida naslli qo‘zilarni olish usullari
bo‘yicha tadqiqot ishlarida xo‘jalikning yarimdoirasimon qalamgul tipiga
ixtisoslashganligini hisobga olgan holda, yarimdoirasimon galamgul tipi bo‘yicha
gomogen juftlash natijasida gul tipi va sinfi bo‘yicha yuqori mahsuldor hisoblangan
elita (22,8%) va I sinfga (57,1) mansub naslli qo‘chqorlar olinishi xo‘jalikda yuqori
sifatli naslli qo‘zilar olish imkonini berishini, gul tipi va sinfi bo‘yicha geterogen
juftlash usulidan foydalanilganda seleksiya ishlarining keyingi bosgichlarida sifati
pastroq bo‘lgan belgilarning yuzaga chiqishi hisobiga olinadigan avlodlar sifatining
pasayishiga olib kelishini o’z ilmiy izlanishlari natijasida aniglashgan.

Tadgiqotning magqgsadi: Turli zotga mansub yosh qo’zilarni o°sishi,
rivojlanishi va go‘sht mahsuldorligini oshirishda hamda sifatini yaxshilashda saglash
texnologiyasini ta’sirini o’rganishdan iborat.

Tadgiqotning vazifalari:

-tajribadagi sovliglarning sut mahsuldorligini aniglash;

- yaylov hosildorligini aniglash;

-tajriba guruhlaridagi go‘zilarning o‘sish va rivojlanishini aniglash;

-tajriba guruhlaridagi qo‘zilarning turli yoshida suyak, mushak va yog‘
to‘gimalarining shakllanishini aniglash;

-tajriba guruhlaridagi go‘zilarning fiziologik va gemotologik ko‘rsatkichlarini
aniglash;

-tajriba guruhlaridagi gqo‘chqorlarning go‘sht mahsuldorligi va sifatini aniqlash;

-tadgiqotning iqtisodiy samardorligi;

Tadgiqot obyekti sifatida 2025-2027-yillarda Jizzax viloyati Forish tumanidagi
joylashgan “GOLDEN TERRITORY” fermer xo‘jaligida bogiluvchi turli zotga
mansub qo’zilarni o‘sishi, rivojlanishi va go‘sht mahsuldorligini oshirishda hamda
sifatini yaxshilashda saqlash texnologiyasini ta’sirini o’rganishdan iborat.

Tadgqiqot o‘tkazish uslublari. limiy tadgiqotlarni bajarishda yaylov hosildorligi
L.S.Gayevskayaning (1980) «O‘zbekistonda cho‘l yaylovlaridan oqilona foydalanish
xususiyatlari” dagi «Transekt» uslubida, N.A.Kravchenkoning (1963) “Qo‘ylarning
tirik vazn ko‘rsatkichlarini o‘rganish”, tana qismlari va tana indekslari zootexniyada
umumgabul qilingan uslublardan, oziglantirish me’yorlari, ozuga tarkibi va
to‘yimliligi A.P.Kalashnikov va boshqgalarning “Qishloq xo‘jalik hayvonlarini
oziglantirish me’yorlari va ratsionlari”, A.A.Veniaminov va boshqgalarning
“Qo‘ylarning go‘sht mahsuldorligi” wuslubidan, GOST 7595-81 bo‘yicha
“Qo‘ylarning go‘sht sifatini aniglash”, V.M.Aleksandrovning “Go‘sht va yog‘ning
energetik gqiymatini aniglash usuli”, N.A.Ploxinskiyning (1969) «O‘rtacha arifmetik
giymat (M), uning xatosi (m), o‘zgaruvchanlik koeffitsiyenti (C,), ishonchlilik
kriteriylari (td) va bo‘sag‘alari (P)», statistik, tadqiqotning iqtisodiy samaradorligini
aniglash usullaridan foydalaniladi.

Kutilayotgan natijalar: Go‘sht-yog® yo‘nalishidagi naslli qo‘chqorlardan
foydalanib, mahalliy qo‘y zotlaridan olingan qo‘zilarning go‘sht mahsuldorligini
oshirish va sifatini yaxshilashda saqlash texnologiyasini ta’sirini o’rganish va amaliy
tavsiyalar berishdan iborat.

